
 

 

Hagaha Isticmaalka Xashiishadda ee 
Badbaadada Leh ee Minnesota 

Qeybta 1.0 | Juun 16, 2026
Soomaali/Somali

Hagahan wuxuu bixinayaa dulmar ku saabsan badbaadada iyo arrimaha 
sharciga ee la xiriira isticmaalka xashiishadda ee Minnesota. 

Dukumeentigan macluumaadka ah waxaa diyaarisay OCM ujeeddo hagitaan oo keliya. OCM waxay dhaqan gelisaa dhammaan 
sharciyada iyo xeerarka iyadoo ku dabaqaysa sharci kasta ama xeer kasta xaqiiqooyinka gaarka ah ee kiis kasta. 

In kasta oo aan ganacsiyada looga baahnayn inay isticmaalaan ilahan gaarka ah, haddana waxay buuxin karaan shuruudaha sharciga ee ku xusan Xeerarka Minnesota, Qaybta 
342.63, Farqadda 6, iyagoo ku dhejinaya macluumaadkan goobta ganacsiga iyo/ama siinaya macaamiisha nuqul daabacan oo ay qaadan karaan, sida uu dhigayo sharciga. 



  

  
 

 

  

   
 

  

   
 

 

 

 

 

   
 

  

   

   

   

   

 

  

  
  

 

AASAASKA: ISTICMAALKA QAANGAARKA IYO 
XASHIISHADDA CAAFIMAADKA 

Inkasta oo xashiishadda sharci u tahay dadka waaweyn (21 jir iyo ka weyn) ee Minnesota, xeerarka lagu maamulayo sida aad ku heli karto 
iyo kharashaadka ku baxaya waxay ku xiran yihiin barnaamijka aad isticmaasho. 

Xaddidaadda haysashada xashiishadda waa: 

• Ilaa 2 wiqiyadood oo ubaxa xashiishadda ah goob dadweyne iyo ilaa 2 rodol oo ubaxa xashiishadda ah guri gaar loo leeyahay

• Ilaa 8 garaam oo xashiishad isku urursan ah iyo ilaa 800 milligaraam oo THC ah oo ku jira waxyaabaha la cuni karo

QODOBADA GA ARKA AH EE ISTICMA ALKA QA ANGA ARKA (21+) 
Suuqa isticmaalka qaangaarka waxaa loogu talagalay isticmaalka shakhsiyeed ee dadka jira 21 sano iyo ka weyn. 

• Helitaanka: Waxaa laga iibsan karaa tafaariiqle kasta oo shati u haysta iibinta xashiishadda ee isticmaalka qaangaarka.
• Hadiyad ahaan u bixinta: Dadka waaweyn ee jira 21 sano iyo ka weyn waxay hadiyad ahaan u siin karaan dadka kale ee 21 sano iyo ka

weyn xaddi aan ka badnayn xadka haysashada ee goobaha dadweynaha (lacag ama magdhow lama isdhaafsan karo).

QODOBADA GA ARKA AH EE ISTICMA ALKA CA AFIMA ADKA (BUKA ANADA IYO
DARYEEL-BIXIYAYA ASHA DIIWA ANGASHAN) 
Barnaamijka xashiishadda caafmaadka waxaa loogu talagalay bukaannada qaba xaalado caafmaad oo u qalma isla markaana ka 
diiwaangashan gobolka. 

• Cashuur-dhaaf: Alaabta xashiishadda caafmaadka waa ka dhaaf cashuurta xashiishadda iyo dhammaan cashuuraha iibka ee gobolka
iyo kuwa deegaanka. Macluumaad dheeraad ah oo ku saabsan cashuuraha xashiishadda waxaad ka heli kartaa bogga Waaxda Dakhliga
ee Minnesota (https://www.revenue.state.mn.us/cannabis-tax).

• Da’da: Dadka waaweyn ee jira 18 sano iyo ka weyn way isdiiwaangelin karaan; carruurta ka yar 18 sano waa inay la diiwaangashan yihiin
waalid ama mas’uul sharci ah.

• Ilaalin sharci: Bukaannada xashiishadda caafmaadka waxay leeyihiin ilaalinno sharci oo gaar ah oo ka dhan ah takoorka dhinaca
shaqada, guriyeynta, iyo isdiiwaangelinta dugsiga, iyadoo lagu saleynayo oo keliya inay ku diiwaangashan yihiin diiwaanka barnaamijka.

• Tilmaamaha caafmaadka: Bukaannada waxay talo caafmaad ka helaan farmashiistayaal ama la-taliyeyaal shahaado haysta oo ku
takhasusay xashiishadda caafmaadka, marka lagu daro bixiyaha daryeelka caafmaadka ee u xaqiijiyay u-qalmitaankooda.

• Mamnuucidda wareejinta: Bukaannada xashiishadda caafmaadka looma oggola inay wadaagaan, hadiyad ahaan u bixiyaan, ama
iibiyaan xashiishadda caafmaadka.

• Xaddidaadda haysashada: Bukaannada xashiishadda caafmaadka iyo daryeel-bixiyeyaasha loo magacaabay kuma xirna xaddidaadaha
haysashada ee ku xusan Xeerarka Minnesota, Qaybta 342.09, farqadda 1(a)(2)-(5), marka ay tahay ubaxa xashiishadda caafmaadka ee
bukaanka loogu calaamadeeyay iyo alaabooyinka cannabinoid-ka caafmaadka.

Fiiro gaar ah: Isticmaalka daaweyneed ee xashiishadda caafmaadka waxaa loo arkaa mid weli tijaabo ah. Bukaannada waa inay kala hadlaan 
bixiyahooda daryeelka caafmaadka khataraha suurtagalka ah, faa’iidooyinka, iyo waxyeellooyinka qorshahooda daaweynta. 

XEERARKA GUUD: WAXA QOF WALBA U
BAAHAN YAHAY INUU OGAADO 

Iyadoo aan loo eegin inaad tahay bukaan xashiishad caafmaad isticmaala ama macaamiil isticmaalka qaangaarka ah, qodobadan 
ayaa khuseeya: 

• Wadista iyadoo saameyn lagu jiro: Waa sharci-darro in la kaxeeyo gaadiid ama la isticmaalo mashiinno culus iyadoo lagu jiro
saameynta xashiishadda. Xashiishadda waxay hoos u dhigtaa xawaaraha falcelinta, garashada, iyo isku-duwidda dhaqdhaqaaqa.
Wixii macluumaad dheeraad ah oo ku saabsan wadista iyadoo daroogo saameyn ku leedahay, booqo bogga Waaxda Badbaadada
Dadweynaha ee Minnesota (https://dps.mn.gov/drugged-driving).

• Isticmaalka goobaha dadweynaha: Guud ahaan waa mamnuuc in lagu cabo ama lagu uumiyo xashiishad gudaha goobaha dadweynaha,
goobaha shaqada, iyo meelo bannaanka ah oo gaar ah sida jardiinooyinka ama dugsiyada. Faahfaahinta ka hubi xeerarka deegaanka.

• Hantida federaalka: Haysashada iyo isticmaalka xashiishadda weli waa sharci-darro dhammaan dhulka ay leedahay ama maamusho
dowladda federaalka ee ka baxsan Dhulka Qabaa’ilka Hindida, oo ay ku jiraan jardiinooyinka qaranka, maxkamadaha federaalka, iyo
guryaha ay dowladda federaalka kabto.

• Dhulalka ay maamulaan Qabaa’ilka: Sharci ahaanshaha haysashada iyo isticmaalka waxay ku xiran tahay xeerarka ama sharciyada
qabiil kasta oo ka tirsan Dowladda Qabaa’ilka Minnesota.

• Safarka gobollada dhexdooda: Qaadista xashiishadda iyadoo laga gudbayo xuduudaha gobollada waa dembi federaal ah, xitaa haddii
labada gobolba sharciyeeyeen.

https://dps.mn.gov/drugged-driving
https://www.revenue.state.mn.us/cannabis-tax


 
 
 

• Ku Kaydinta gaariga:  Dhammaan alaabooyinka waa in lagu hayaa boorsada dambe ee gaariga ama qaybta xamuulka ee dambe, haddii 
aanay ku jirin baakaddoodii asalka ahayd ee xiran oo summadaysan.

• Beerashada guriga: Sharciga Minnesota wuxuu oggol yahay in guriga ugu weyn lagu beero ilaa siddeed geed oo xashiishad ah (ugu
badnaan afar ubax leh), haddii lagu hayo meel xiran, qufulan, oo ka qarsoon aragtida dadweynaha. Macluumaad dheeraad ah oo ku
saabsan bukaannada xashiishadda caafimaadka ee magacaaban kara xaqooda beerashada guriga ka eeg bogga Su’aalaha Inta Badan
La Isweydiiyo ee Xashiishadda Caafimaadka ee OCM (https://mn.gov/ocm/dmc/patients/the-basics/frequently-asked-questions.
jsp#cultivation).

 
 

 
 

 
 

   

   

 
 

 
 

 

 

   

   

  

  
  
   

 

CAAFIMAADKA, BADBAADADA, IYO 
ISTICMAALKA MAS’UULIYADDA LEH 

FAHAMKA CALA AMADAHA MUUJINAYA XOOGGA 
Xooggu wuxuu ugu horreyn tilmaamayaa xaddiga THC—oo ah 
walaxda ugu weyn ee maskaxda saameysa—ee ku jirta alaabta 
xashiishadda. Xaddiga THC waxaa lagu muujiyaa halbeegyo cabbir 
oo kala duwan iyadoo ku xiran nooca alaabta iyo sida loo isticmaalo. 
Fahamka halbeegyadan wuxuu kaa caawin karaa inaad si ammaan 
badan u isticmaasho. 

• Alaabta la neefsado (ubax/vape): THC waxaa lagu muujiyaa 
boqolkiiba (%) miisaanka alaabta.

• Alaabta la liqo (cuntooyinka/cabitaannada): THC waxaa lagu 
muujiyaa milligaraam (mg) halkii adeeg iyo halkii baakad. 

Talo badbaado: Haddii aad isticmaalayso alaabooyinka la liqo, sida 
cuntooyinka ama cabitaannada, xasuusnow: ku bilow qiyaas yar, si 
tartiib ahna u kordhi. Ku bilow qiyaas yar (ka yar 2.5 mg ilaa 5 mg) 
oo sug ugu yaraan 30 daqiiqo ilaa 2 saacadood si aad u dareento 
saameynta buuxda ka hor intaadan wax kale qaadan. Haddii aad 

Waqtiga iyo nuugista*2 

Neefsashada  
(ubax/vape) 

1-10 daqiiqo 30 daqiiqo 2-4 
saacadood 

*W aqtiga iyo nuugista way ku kala duwanaan karaan qof ilaa qof iyadoo ku 
xiran arrimo kala duwan. Kuwani waa qiyaaso guud.

Habka 
Bilowga  
saameynta 

Saameynta 
ugu sarreysa 

Muddada 
ay socoto 

Liqidda 
(cuntooyinka/ 
cabitaannada) 

30 daqiiqo  
–2 saacadood 

3-4 saacadood 6-12 
saacadood 

isticmaalayso alaabooyinka la neefsado, sida ubaxa ama vape-ka, ku bilow hal neef ama hal jiid oo alaab awooddeeda hooseyso, kadibna sug ugu 
yaraan 15 ilaa 30 daqiiqo si aad u qiimeyso saameynta. 

TILMA AMAHA GUUD EE BADBA ADADA 
• Ka fogow isku darka walxaha: Isku darka xashiishadda iyo khamriga, daawooyinka dhakhtarku qoro, ama walxo kale waxay si weyn u

kordhin kartaa sarkhaanka iyo halista waxyeellooyin daran ama aan ula kac ahayn.3,4

• Isdhexgalka daawooyinka: Xashiishaddu waxay kordhin ama yareyn kartaa heerarka daawooyinka kale ee ku jira dhiiggaaga. Had iyo
jeer la tasho bixiyahaaga daryeelka caafmaadka iyo/ama farmashiistahaaga.4 

• Kaydinta badbaadada leh: Kaydinta badbaadada leh waa muhiim si looga hortago in si kama’ ah loo isticmaalo xaddi badan iyo si loo
hubiyo isticmaal masuuliyad leh. Had iyo jeer ku kaydi xashiishadda baakaddeedii asalka ahayd ee carruurta u adkaysata, meel qufulan
oo ka fog carruurta iyo xayawaanka rabaayadda ah.5 

• Xusuusnow: Haddii aad isticmaalayso cuntooyinka xashiishadda leh, ku bilow qiyaas yar, si tartiib ahna u kordhi. THC-ga la liqo wuxuu
sii jiraa waqti aad uga dheer wuxuuna yeelan karaa saameyn ka xoog badan tan sigaarka lagu cabo.6 

WAXYEELLOOYINKA IYO KHATARAHA 
Xashiishadda waa walax frfrcoon oo saameyn ku yeelata dhowr hab-dhiska jirka. Maadaama saameynteeda ay ku xiran tahay qofa, xoogga 
alaabta, iyo sida loo isticmaalo, waxaa muhiim ah in la fahmo khataraha suurtagalka ah. Alaabooyinka leh heerar sare oo THC ah (tusaale 
ahaan, xashiishadda isku urursan, waxes, ama cuntooyinka awoodda sare leh) waxay si weyn u kordhiyaan halista falcelinnada waxyeellada leh. 

Si aad ula xiriirto Xarunta Xakamaynta Sunta (Poison Control), wac 1-800-222-1222 ama booqo webpoisoncontrol.org si aad u soo 
sheegto una hesho talo bilaash ah oo ku saabsan waxyeellooyinka ama haddii si kama’ ah loo liqo. 

Waxyeellooyinka degdegga ah (kuwa muddada-gaaban) 
Inta badan waxyeellooyinka degdegga ahi waxay bilaabmaan wax yar ka dib isticmaalka, waxayna badanaa baaba’aan dhowr saacadood gudahood.6 

• Jirka: Af qalalan (“cottonmouth”), wareer, indho guduudan, iyo rabitaan cunto oo kordha.
• Wadnaha iyo xididdada dhiigga: Garaaca wadnaha oo degdega (tachycardia) iyo isbeddello ku yimaada cadaadiska dhiigga.
• Maskaxda iyo garashada: Isku-duwidda dhaqdhaqaaqa oo gaabis noqota, falcelinta oo dib u dhacda, iyo dhibaato ku timaadda

xusuusta muddada-gaaban.

https://webpoisoncontrol.org
https://mn.gov/ocm/dmc/patients/the-basics/frequently-asked-jsp#cultivation


   

   
    

 
 
 

 

   

 

 

   
 

 
  

 

 
 

 
 

  
  

  

 

Calaamadaha isticmaalka xad-dhaafa ah 
• “Greening out”: Tani waxay dhacdaa marka qofu isticmaalo THC ka badan inta jirkiisa qaadi karo. Calaamadaha waxaa ka mid ah welwel aad u daran, shakiga 

dadka kale, lallabbo daran, matag, ama wareer.6 

Macluumaad ku saabsan waallida ay keento xashiishadda (cannabis-induced psychosis) iyo khataraha ku wajahan dadka da’doodu ka yar tahay 25 sano, 
ka eeg qaybta Caafmaadka Maskaxda iyo Nuglaanshaha ee bogga ugu dambeeya ee hagahan. 

Cudurka Cannabis Hyperemesis Syndrome (CHS) 
CHS waa xaalad ka dhalata isticmaalka muddo dheer iyo xaddi badan oo xashiishad ah, waxaana lagu gartaa matag daran oo soo noqnoqda 
iyo calool xanuun. Dadka qaba xaaladdan waxay badanaa nafs ku meel gaar ah ka helaan qubays ama mayr biyo kulul.8,9 

Ku-tiirsanaanta iyo Cudurka Isticmaalka Xashiishadda (Cannabis Use Disorder - CUD)6 

Isticmaalka joogtada ah ee alaabooyinka THC-ga badan waxay keeni kartaa in jirkaaga u yeesho dulqaad, taas oo macnaheeda yahay 
inaad u baahan doonto xaddi badan si aad u dareento isla saameyntii. Tani waxay u horseedi kartaa Cudurka Isticmaalka Xashiishadda 
(Cannabis Use Disorder - CUD), kaas oo qofa uusan joojin karin isticmaalka inkasta oo ay jiraan cawaaqib xun oo saameeya nolol 
maalmeedkiisa. La xiriir Khadka Caawinta Qaranka ee Maamulka Adeegyada Ku Xad-gudubka Maandooriyaha iyo Caafmaadka 
Maskaxda (SAMHSA) adigoo wacaya 1-800-662-HELP (4357) si aad u hesho macluumaad ku saabsan daaweynta iyo taageerada. 

Calaamadaha CUD waxaa ka mid ah: 

• Ku-tiirsanaan jireed ama calaamadaha ka-noqoshada.
• Awood la’aan inaad yarayso isticmaalka, xitaa marka uu waxyeello u geysto caafmaadkaaga, shaqadaada, ama xiriirradaada.

Walaacyada caafmaadka ee muddada dheer 
• Caafmaadka sambabada iyo wadnaha: Dadka sigaarka caba ama isticmaala vape-ka waxay halis dheeraad ah ugu jiraan

boronkiitada daba-dheeraata, cuncunka sambabada, iyo qufac joogto ah. Waxa kale oo kordhi kara halista istaroogga, cudurrada
wadnaha, iyo cudurrada kale ee xididdada dhiigga.6 

• Caafmaadka afa: Isticmaalka joogtada ahi wuxuu badanaa keenaa af qallayl daran (xerostomia). Haddii candhuuftu aysan ku
flnayn, waxaa si weyn u kordha halista suuska ilkaha, cudurrada cirridka, iyo caabuqyada afa.12 

Uurka iyo naasnuujinta 
Si looga fogaado khataraha suurtagalka ah ee koritaanka ilmaha, waa inaan la isticmaalin xashiishadda inta lagu jiro uurka 
ama naasnuujinta.4,6 

Caafmaadka maskaxda iyo nuglaanshaha 
Khataraha carruurta iyo dhalinyarada (ka yar 25 sano) 

Isticmaalka joogtada ah iyo isticmaalka alaabooyinka THC-ga badan inta lagu jiro marxaladdan koritaanka waxay la xiriiraan: 

• Saameynta koritaanka maskaxda: Isticmaalka joogtada ahi wuxuu saameyn ku yeelan karaa maskaxda koraysa, gaar ahaan
xusuusta, waxbarashada, iyo awoodda diiradda.6 

• Kordhinta halista waallida (psychosis): Cilmi-baaristu waxay muujinaysaa in halista cudurrada waallida ay si weyn u kordhayso.10 

• Ku-tiirsanaan badan: Isticmaalka joogtada ahi wuxuu kordhin karaa halista inuu qofu yeesho Cudurka Isticmaalka
Xashiishadda (CUD).6 

Khataraha dadka qaba xaalado caafmaad maskaxeed oo hore u jiray 

Sababtoo ah THC waxay siyaabo adag ula falgashaa maskaxda, dadka qaba xaalado caafmaad maskaxeed oo hore u jiray ama leh 
taariikh qoys—gaar ahaan cudurka laba-cirifoodka (bipolar disorder) ama cudurrada waallida—waa inay muujiyaan taxaddar aad u 
weyn.11 Kala hadal bixiyahaaga daryeelka caafmaadka isticmaalka xashiishadda si aad u fahamto sida ay si gaar ah u saameyn karto 
caafmaadkaaga iyo heerka khatartaada. 

• Cudurka laba-cirifoodka (Bipolar disorder): Xashiishaddu waxay ka sii dari kartaa xaaladda mania, taasoo keeni karta xanaaq
badan iyo degganaan la’aan.6 

• Cudurrada waallida (Psychotic disorders): Isticmaalka joogtada ahi wuxuu la xiriiraa calaamado aad u daran iyo halis sare oo
qofu xaqiiqada uga fogaado (psychosis).6 

https://kordhayso.10

